
2016 թվականի  հուլիսի  N     - Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2016  ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ,  ԻՆՉՊԵՍ  ՆԱԵՎ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2015  ԹՎԱԿԱՆԻ  ԴԵԿՏԵՄԲԵՐԻ  24-Ի  N 1555-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ    ՄԱՍԻՆ
Հայաս​տա​​նի Հան​​​​րա​պետության հանրային ծառայությունները կարգավորող հանձնա​ժո​ղովի 2016 թվականի մայիսի 31-ի N 139-ն և 2016 թվականի հու​նի​սի 24-ի N 192-Ն որոշում​նե​րին, «Հա​յաս​տանի Հանրապետության բյու​ջե​տա​յին համակարգի մասին» Հայաս​տա​​նի Հան​​​​րա​պե​տու​թ​յան օրենքի 23-րդ հոդ​ված​ի 3-րդ կետին և «Հայաստանի Հանրապետության 2016 թվա​կա​նի պետական բյուջեի մասին» Հա​յաս​տա​նի Հանրապետության օրենքի 11-րդ հոդ​վածի 10-րդ կետին հա​մա​​​պա​տաս​խան Հա​​​յաս​տա​​նի Հանրապե​տութ​յան կառավարութ​յու​նը    ո ր ո շ ու մ   է.
1. Հայաստանի Հանրապետության 2016 թվականի պետական բյուջեում կատարել փո​փո​խություններ և վե​րա​​բաշխում, ինչպես նաև Հայաստանի Հան​րա​պե​տու​թ​յան կառա​վա​րու​թ​յան 2015 թվականի դեկտեմ​բե​րի 24-ի «Հայաստանի Հան​րապետության 2016 թվա​կա​նի պետական բյուջեի կա​տա​րումն ապա​հովող միջոցառումների մասին» N 1555-Ն որոշ​​ման մեջ կատարել փոփոխություններ՝ հա​մաձայն  NN 1 և 2 հավելվածների:
2. Սույն որոշման N 1 հավելվածում նշված մարմինների ղեկավարներին` Հայաստանի Հան​րապետության կառավարության 2015 թվականի դեկ​տեմ​​բերի 24-ի «Հայաստանի Հան​րա​պետության 2016 թվականի պետական բյուջեի կա​տա​րումն ապա​հովող միջոցառումների մասին» N 1555-Ն որոշման N 12  հավել​ված​ում սույն որո​​​շումից բխող փո​փո​խու​թ​յուն​ների մասին 15-օրյա ժամկետում տեղեկացնել Հայաստանի Հանրա​պե​տու​թ​յան ֆի​նանս​ների նախարարություն: 

3. Սույն որոշումն ուժի մեջ է մտնում պաշտոնական հրապարակման օրվան հաջորդող օր​​վանից:

ՀԻՄՆԱՎՈՐՈՒՄ
«Հայաստանի Հանրապետության 2016 թվականի պետական բյուջեում վերաբաշխում և փոփոխություններ, ինչպես նաև Հա​յաս​տանի Հանրապետության 

կառա​վա​րու​թյան 2015 թվականի դեկտեմբերի 24-ի N 1555-Ն որոշ​ման 

մեջ փոփոխություններ կա​տա​րելու և գումար հատկացնելու մասին» 

ՀՀ կառավարության որոշման նա​խա​գ​ծի ընդունման

1. Անհրաժեշտությունը. ՀՀ կառավարության վերը նշված որոշման նախագծի (այ​սու​հետ` Նախագիծ) ըն​դու​նու​մը պայմա​նավորված է ՀՀ հանրային ծառայությունները կարգա​վո​րող հանձնաժողովի (այսուհետ` Հանձնաժողով) ս.թ. մայիսի 31-ի N 139-ն և ս.թ. հունիսի 24-ի N 192-Ն որոշումներով սպառող​նե​րին վաճառվող էլեկտրական էներ​գի​ա​յի և բնական գազի նոր սա​կա​գնե​րի (այսու​հետ` նոր սակագներ) սահմանման արդյունքում ՀՀ 2016 թվա​կա​նի պետական բյուջեով նախատեսված որոշ ծրագրերով նախատեսված հատ​կա​ցում​նե​րի, ինչպես նաև պետական պարտքի կառավարման ընթացքում «Օտարերկրյա պետութ​յուն​ներից, միջազգային կազ​մա​կերպություն​ներից և այլ արտաքին աղբյուրներից ստացված վար​կերի սպասարկում (տոկոսա​վճարներ)» ծախսային ծրագրի գծով պետական բյուջեով նա​​խա​տեսված հատկա​ցում​ների ազատականացվող (տնտեսվող) մասի հետագա տնօրին​ման անհնրաժեշտությամբ:

2. Ընթացիկ իրավիճակը և խնդիրները. ՀՀ 2016 թվականի պետական բյուջեն կազմ​վել է հիմք ընդունելով մինչ Հանձնաժողովի վերը նշված որոշ​ումների ընդունումը էլեկտ​​րա​կան էներ​գի​ա​յի և գազի վաճառքի գործող սա​կա​գնե​րը: Նոր սակագների վե​րա​բեր​յալ Հանձ​​նաժողովի որոշման ընդունմամբ պայմա​նավորված պե​տա​​կան ՀՀ 2016 թվա​կա​նի պետական բյուջեով նախատեսված որոշ ծրագրերով նախատեսված հատ​կա​ցում​նե​րի գծով կառաջանա տնտեսում (սպառվող բնական գազի և էլեկտրաէներգիայի ծախսերի գծով):  Բացի այդ պետական պարտքի կառավարման ընթացքում «Օտարերկրյա պետութ​յուն​​նե​րից, միջազգային կազ​մա​կերպություն​ներից և այլ արտաքին աղբյուրներից ստացված վար​կերի սպասարկում (տոկոսա​վճարներ)» ծախսային ծրագրի գծով պետական բյուջեով նա​​խա​տեսված հատկա​ցում​ների գծով նույնպես սպասվում է միջոցների տնտեսում և մի​ջոց​նե​րը տնօրինման կարիք ունեն: 
3. Կարգավորման նպատակը և բնույթը Նախագծի նպատակն է վերը նշված խնդրի կարգավորումը: Այդ կապակցությամբ Նախագծով առաջարկվում է բյուջետային հատ​կա​ցում​ների միջծրագրային վերա​բաշ​խան միջոցով վերը նշված տնտեսումներն ուղղել ՀՀ 2016 թվա​կա​նի պետական բյուջեով նախատեսված ՀՀ կառավարության պա​հուստային ֆոնդի համալրմանը (շուրջ 1.4 մլրդ դրամ):
4. Տվյալ բնագավառում իրականացվող քաղաքականությունը. Նախագիծը չի նա​խա​տե​սում տվյալ բնագավառում իրականացվող գործող բյուջետային քաղաքականության փո​փո​​խութ​յուն:

5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ ֆինանսների նախարարության կողմից և նախագծի մշակման գործ​​​​​ընթացում այլ ինստիտուտներ և անձիք չեն ներգրավվել: 
6. Ակնկալվող արդյունքը. ՀՀ 2016 թվա​կա​նի պետական բյուջեով նախատեսված որոշ ծրագրերով նախատեսված հատ​կա​ցում​նե​րի գծով կանխատեսվող տնտեսումների նշա​​պատակայնության և հասցեականության փոփոխություն և տնօրին​ում:

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

Նախագծի ընդունմամբ ՀՀ 2016 թվականի պետական բյու​ջեի եկամուտները և ծախ​սե​րը չեն փոփոխվում:  

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի մշակման համար կիրառված իրավական ակ​տերն են` 

- ՀՀ հանրային ծառայությունները կարգավորող ս.թ մայիսի 31-ի N 139-ն և հունիսի 24-ի N 192-Ն որոշումները,
 - «Հայաստանի Հանրապետության բյուջետային համակարգի մասին» ՀՀ օրենքը,
- «Հայաստանի Հան​րա​​պե​տու​թյան 2016 թվականի պետական բյուջեի մասին» ՀՀ օրեն​քը,

- «Իրավական ակ​տե​րի մա​սին» ՀՀ օրենքը, 

- ՀՀ կառավարության 2015 թվականի դեկտեմբերի 24-ի «Հայաստանի Հան​րապետու​թ​յան 2016 թվականի պետական բյուջեի կա​տա​րումն ապա​հովող միջոցառումների մասին»  N 1555-Ն որո​​շու​մը:
